
Услуга интервентно сместување 
на деца без родители и родителска грижа  
- програма за работа -
Скопје, јуни 2021 година
ВОВЕД


Во Законот за социјална заштита (Сл.бр104/2019) во делот на услугите на вон -семејна заштита, согласно чл.101 e предвидено услугата „интерветно сместување“ со која се обезбедува  заштита во кризна состојба, најдолго до 30 дена.

Интервентно сместување како услуга е предвидено да се реализира во ЈУ Дом за доенчиња и мали деца Битола за деца без родители и родителска грижа
кои не се прифатени од страна на блиски сродници и кои неможат да бидат прифатени во интервентно згрижувачко семејство .
 Согласно Член 159 од Законот за семејство, дете  без  родителска грижа  е дете  чии родители  не  се живи кои  се  исчезнати,  непознати или  се  со  непознато  живеалиште  повеќе  од  една  година  и  дете  чии  родители  без  оглед  на причините  привремено  или  трајно  не  ги  извршуваат  своите  родителски  права  и должности.

Во однос на корисниците кои имаат потреба од услугата „интервентно сместување“, согласно Законот за социјална заштита  таа предвидува: 

· прифат и краткотрајно згрижување (најмногу до 30 дена) на корисникот/детето;
· 24 часовна помош и поддршка од страна на стручни лица;
· сместување, исхрана, облека и примарна здравствена заштита;
· проценка на моменталните ризици и преземање активности за рана интервенција во насока на намалување на негативните ефекти од истите;

· организирање на слободното време (социјални, културни и рекреативни активности) согласно моментните потреби и потенцијали на детето.

Програмата за работа, на одделот кој е во рамки на ЈУ Дом за доенчиња и мали деца Битола за деца без родители и родителска грижа.(согласно Статут на Установата) преку која се реализира оваа услуга, содржи:
· права 
· приципи
· цели на третманот и целна група и
· задачи
· методологија на работа, евиденција и документација 
· соработка со центарот за социјална работа и други релеватни институции и организации кои учествуваат при спроведување на истата.
1. ЗАКОНСКА РАМКА 
Почитувањето на правата и интересите на оваа категорија на деца во ризик при реализација на социјалната услуга „интеревтно сместување“ е овозможена преку националната регулатива и меѓународните документи, како што се:

· Закон за социјалната заштита
· Закон за семејството 
· Закон за заштита на децата
· Други национални закони и подзаконски акти
· Конвенција за правата на детето на Обединетите нации и други релеватни меѓународни документи, правила и стандарди.
2. ПРАВА НА  ДЕЦАТА ПРИ КОРИСТЕЊЕ НА УСЛУГАТА ИНТЕРВЕНТНО СМЕСТУВАЊЕ
Основните водечки права врз кои е конципирана програмата за услугата „интервентно сместување“ при заштитата и третманот на оваа категорија деца се:
· Право на детето на живот, опстанок и развој - ова е вродено право на детето, а обврска на државата е да обезбеди услови во најголема можна мера за живот и опстанок, како и основа за негов понатамошен непречен раст и развој. 
· Право на неповредливост и заштита на детето - подразбира право на детето на целокупна заштита и неповредливост. Ова е особено важно за децата во висок ризик, на кои им е загрозен животот и здравјето, а безбедноста е на најниско можно ниво.
· Право на детето на недискриминација и еднаквост на можностите - подразбира дека сите деца во третманот и заштита не смеат да бидат дискриминирани по ниеден основ, потребно е да уживаат еднакви можности за раст, развој и најголеми достигнувања на нивните потенцијали, без разлика на етничко потекло, социјален или културен статус, пол, род, возраст, физичка или интелектуална попреченост, лични околности и стил на живеење, или врз основа на нивни верски или политички уверувања и сл.
· Право на најдобар интерес на детето -  подразбира почитување на сите индивидуални и специфични карактеристики на детето, неговиот интегритет, возраст, животни навики, развојни потреби и потреби за поддршка во секојдневното функционирање.
· Право на детето на семејство - секое дете има еднакво право на семејство, што подразбира право на родителска грижа, заштита, добро постапување, задоволување на основните и посебни потреби.
· Право на активно учество на детето - секое дете има право да учествува во секојдневниот живот, во заедницата, во образованието и во сите сегменти од неговиот живот. Учеството на детето не значи негово независно делување, тоа претставува соработка, споделување и размена на информации, како и дијалог заснован врз меѓусебно почитување на единките. На овој начин детето учи за своите права, обврски и одговорности, соодветно на возраста, зрелоста, развојните можности и потенцијали. Ова право овозможува секое дете да формира свое мислење и став, како и секогаш да ги артикулира и искаже истите, без разлика на возраста. Исто така, подразбира негова активна вклученост и поттикнување за соработка во сите активности на возрасните при донесување на одлуки кои се важни и го засегаат детето.
3. ПРИНЦИПИ НА УСЛУГАТА ИНТЕРВЕНТНО СМЕСТУВАЊЕ

Основните водечки принципи врз кои е конципирана програмата за услугата „интервентно сместување“ при заштитата и третманот на оваа категорија деца се:

· Принцип на холистички пристап во реализација на социјалната услуга - организација и имплементација на социјалната услуга подразбира сеопфатно, сестрано согледување и третман на развојните предизвици и потреби на детето согласно неговата возраст, зрелост, развојна фаза, семејството и локалната заедница).
· Принцип на индивидуална и индивидуализирана реализација на социјалната услуга - содржината, организацијата и имплементацијата на социјалната услуга е прилагодена кон општите, индивидуалните и посебни карактеристики и специфичности на психо-физичкиот развој, социо-емоционалната зрелост и потребите кои произлегуваат од изложеноста на високиот ризик по животот, здравјето и безбедноста на детето.
· Принцип на мултисекторски пристап при спроведување на социјалната услуга - подразбира организирана и стандардизирана соработка на централно, регинално и локално ниво на сите владини институции, граѓански организации и поединци, кои се директно и/или индиректно вклучени во заштитата и третманот на оваа категорија на деца во ризик. 
· Принцип на плурализам во обезбедувањето на услугите од социјалната заштита - овој  принцип  обезбедува достапност до сите расположливи услуги во системот на социјалната заштита и нивно сеопфатно користење во функција на заштита и остварување на интересите, правата  и слободите на детето. 
4. ЦЕЛИ НА ТРЕТМАНОТ И ЦЕЛНА ГРУПА

Третманот на детето во ризик кое е корисник на услугата „интервентно сместување“ е потребно да биде ориентиран кон исходите, односно ефектите од неговиот краткорочен престој кај давателот на услугата. Заради тоа потребно е целите да се јасно дефинирани, мерливи, како воопштено, така и посебно за секој корисник.
Општи цели на третманот се:
· рана и брза детекција и интервенција на системот на социјална заштита кон оваа категорија на дете во ризик;
· обезбедување на заштита на неговото физичкото здравје, безбедноста и задоволување на основните животни потреби; 

· стабилизација, намалување на зачестеноста и интензитетот, како и редукција на детектираните потешкотии и симптоми од изложеноста на високи ризици, кои водат кон потребата од негово интерветно сместување;
· одржување на постоечката општа функционалност и потенцијали на детето согласно возраста и здравствената состојба;
· успешно и квалитетно спроведување на услугата “интеревтно сместување од страна на нејзиниот давател; 

· брзо изнаоѓање и безбедно врќање на детето кај родителите и семејството или обезбедување на други услуги на социјална заштита во помалку рестриктивни услови и блиски до семејното живеење.

Посебните (индивидуални) цели на третманот се утврдуваат и дефинираат согласно проценката на индивидуалните потреби, ризици на кои е изложено детето и неговите силни страни, како  и времетраењето на користење на оваа услуга. 

Овој вид услуга е наменет за деца без родители и родителска грижа на кои  во најголем степен им е загрозен нивниот живот, безбедност и здравје,а нема каде да се згрижат.
5.ЗАДАЧИ

Успешното реализирање на овој вид услуга, согласно целите и целната група, подразбира обезбедување на:

· краткотрајно згрижување, преку безбедна и хумана средина за задоволување на основните животни потреби на детето; 

· примарна здравствена заштита и задоволување на неговите специфични здравствени потреби;  

· стабилизирање на неговата состојбата на ранливост од изложеноста на ризиците;
· рана интервенција согласно детектираните ризици кај детето;
· намалување или отстранување на факторите кои се јавуваат како пречка за негова моментна добросостојба;
· психо-социјална поддршка на детето;

· структурирање на времето на престој;
· соработка со месноадлежниот центар за социјална работа, со цел обезбедување на понатамошен третман и заштита преку соодветни права и услуги во системот на социјална заштита.
· подготовка на детето за промена на формата на заштита и социјалната услуга согласно проценката и планот за негов понатамошен третман од страна на ЦСР.
6. МЕТОДОЛОГИЈА НА РАБОТА, ЕВИДЕНЦИЈА И ДОКУМЕНТАЦИЈА
Реализација на услугата „интерветно сместување“ се спроведува преку однапред планирани индивидуални и групни активности со оваа категорија на деца во ризик.

Индивидуални и групни активности се однесуваат на:

· добивање информации за целите на престојот, времетраење, правила, содржина и начин на реализација на услугата;
· содржина и начин на задоволување на секојдневните животни, општи и специфични здравствени потреби;

· содржина и начин за спроведување на структурирани активности за време на престојот;

· содржина и начин за спроведување на специфични и значајни потреби за секое дете поединечно.
Горе наведените активности од страна на стручните работници се спорведуваат преку:

· јасна и отворена комуникација со детето, на начин прилагоден на неговата возраст, развојна фаза, зрелост и специфичности кои произлегуваат од изложеноста на ризиците;

· позитивен пристап, помош и поддршка за време на целиот престој; 
· емпатија и разбирање за неговата емоционално-социјални потреби и сл.
Методите на работа,техниките,нагледните средства за работа со сместените деца стручните работници сами ги определуваат согласно возраста на децата, здравствента состојба и целите кои сакаат да ги постигнат.
При спроведување на услугата „интерветно сместување“ давателот ја води следната евиденција и документација: 
· Досие за корисникот 

· записник за прием на детето

· лист за прием/евидентен лист

· решение за остварување на правото за користење на социјалната услугата интерветно сместување“

· извештај за начинот, содржината и реализирани активности со детето при спроведување на социјалната услуга

· решение за престанок на правото за користење на социјалната услугата „интерветно сместување“

· записник за отпуст на детето
· лична документација за детето (здравствена книшка,извод на родени и сл)
· Интерна книга за бележење на дневни настани при реализација на услугата.
7. СОРАБОТКА СО ЦЕНТАРОТ ЗА СОЦИЈАЛНА РАБОТА,                          ДРУГИ ИНСТИТУЦИИ, ОРГАНИЗАЦИИ И ПОЕДИНЦИ 

Давателот на социјалната услугата „интерветно сместување“ при нејзино планирање и спроведување низ сите фази на постапување (прием, третман и отпуст на корисникот), како и за нејизната успешна реализација во континуитет, интезивно и сеопфатно соработува со истата во континуитет ЦСР, институции од различни сектори (МВР, Здравство и др.), локалната заедница, граѓански организации и поединци.

